
 [Eusko Jaurlaritzaren GIS Korporatiboa]
INFORMAZIO GEOGRAFIKOA KONTRATATZEKO ZEHAZTAPENAK (3.2)
OHARRA

Agiri hau eranskin gisa txertatzeko da, Eusko Jaurlaritzaren GIS Korporatiboari gehituko zaion edozein kartografia tematiko mota eskatzen duten Baldintza Teknikoen Agiri guztietan. Kartografia esaten denean, interes publikoko kartografia esan nahi da, bai Eusko Jaurlaritzaren barne-erabiltzaileentzat, bai herritar guztientzat. Kartografia hori, ondoren, GIS Korporatiboaren informazio geografikoaren biltegi komunean sartuko da, informazioa eskuratzeko eta erabiltzeko dagozkion mugak jarrita.

1
SARRERA ETA HELBURUAK. 

Eusko Jaurlaritzak GIS Korporatiboa abiatu du, informazio geografikoaren zabalkundeari eta kontsultari dagokionez dauden beharrizanak betetzeko. Era berean, ahalik eta mailarik onena lortu nahi du elkarreragingarritasunari dagokionez. Horri esker, Euskadiko osagai geografikoa beste informazio nodo batzuekin integratu ahal izango da, informazio globaleko sistema handi batean. 

Eusko Jaurlaritzaren geo-ataritik eskuragarri dauden datu guztiek Euskadiko Datu Espazialen Azpiegitura osatzen dute; aldi berean, hori Espainiako Datu Espazialen Azpiegituran integratuko da, bai eta Europako eta Nazioarteko beste Datu Espazialen Azpiegitura batzuetan ere.

Horretarako, estandarrak daude nazio eta nazioarte mailan, eta, horien arabera, datu geografikoak eraiki daitezke arau komun batzuk oinarri hartuta. Hartara, sistema koordinatu eta kooperatibo handi horretako partaide izan daiteke.

Beraz, zehaztapen teknikoen agiri honek hurrengo helburu hauek ditu:

· Kalitatezko kartografia digitala izatea, azaldutako betekizun teknikoak beteta. 

· Informazio kartografikoaren estandarizazioa, Eusko Jaurlaritzaren GIS Korporatiboaren datu-base geografikoan integratzeko, modu bateratu eta dokumentatuan.  

· Informazio kartografiko digitalarekin lotutako prozesuetan aplikatu beharreko oinarrizko printzipioak eta estandarrak zehaztea, bai produktu berriak sortzerakoan, bai eguneratzean/aldatzean. 

· Behar diren datu guztiak lortzea (Metadatuak), prozesua ondo dokumentatzeko; hartara, erraz kokatu eta deskribatuko dira Euskadiko Datu Espazialen Azpiegituraren barruan.

Horretarako, kartografia digitalarekin batera, hurrengo dokumentazio hau erantsi beharko da.

· Kontratatutako kartografiari dagozkion datuen eredu kontzeptualaren taulak (ikus 2.6 eta 6 atalak).

· Kartografia digitalari lotutako metadatuen fitxategiak (ikus 3. atala).

2
ZEHAZTAPEN TEKNIKOAK.

Informazio geografikoa eskuratzeko zehaztapen teknikoak, baldin eta agiri honetan azaldu ez badira, bat etorri beharko dute nazio eta nazioarte mailako erakunde profesionalek ezarritako estandar teknikoekin. 

2.1
ERREFERENTZIA-SISTEMA.

GIS Korporatiboan informazio anitza eta desberdina dago; informazio horrek guztiak elementu komun bat du, hain zuzen ere, erreferentzia-sistema. Datu espazial guztiek geo-erreferentziatuta egon behar dute sistema bakar batean, denak batera bistaratu ahal izateko. 

Datuak entregatzeko erreferentzia-sistema:

· Datum horizonala: ETRS89 (European Terrestrial Reference System 1989).

Eusko Jaurlaritzak herritarren eskura jartzen du fitxategiak eraldatzeko aplikazioa (EAEren eremu geografikoan) ED50 – ETRS89 datumen artean (http://www.geoeuskadi.net, Utilitateak, Deskargak). 
· Datum bertikala: NMMA (Nivel Medio del Mar en Alicante)

· Elipsoidea: GRS80 (~WGS84).

· Proiekzio sistema: UTM (Universal Transversa Mercator), huso 30, zona N.

Oharra: shapefile formatuetarako, proiekzioari dagokion fitxategia (.prj) erantsi behar da.

2.2
ESKALAK. ERREFERENTZIA-KARTOGRAFIA.

Eusko Jaurlaritzaren kartografia biltegian dauden informazio-geruzak homogeneizatzeko asmoz, kartografia berria sortzeko Eusko Jaurlaritzaren eskala ofizialak izan beharko dira kontuan. Hala ere, zehaztasun-mailak agintzen duenean, hurrengo eskalak egokitzat joko dira: 1/500, 1/1000, 1/2000 eta 1/2500. 

Ondoren, gaur egungo oinarrizko kartografiari dagozkion eskalen zerrenda jaso da:

	KARTOGRAFIA BEKTORIALA



	ESKALA
	JABEA
	OHARRAK

	1/5.000
	ALDUNDIAK
	

	1/10.000
	E.J. - G.V
	1997ko hegaldia, 2001eko hegaldiak eguneratuta

	1/25.000
	E.J. - G.V
	10.000 eskalaren generalizazioz lortuta

	1/50.000
	E.J. - G.V
	

	1/100.000
	E.J. - G.V
	

	1/200.000
	E.J. - G.V
	

	1/400.000
	E.J. - G.V
	

	ORTOARGAZKIAK



	ESKALA
	BEREIZMENA
	KONTAKTUA
	URTEAK

	1/2.000
	0.16m x 0,16m
	LAIS
	2005 (EAEko hiriburuak)

	1/5.000
	0,25m x 0,25m
	LAIS (*)
	2004, 2006

	1/10.000
	1m x 1m
	LAIS (*)
	2001, 2004, 2005, 2007

	1/25.000
	2,5m x 2,5m
	LAIS
	2004, 2005, 2006


	1/25.000
	2m x 2m
	LAIS
	1991, 2001

	1/50.000
	5m x 5m
	LAIS
	2001, 2004, 2005, 2006

	1/100.000
	10m x 10m
	LAIS
	1991, 2001, 2004, 2005, 2006

	EAE
	40m x 40m
	LAIS
	2004, 2005, 2006


LAIS: Lurralde Antolamendu eta Ingurumen Saila (Eusko Jaurlaritza)
(*) Ortoargazki-plana: Eusko Jaurlaritzak ortoargazkiak lortzeko Plan bat abiatu du; horren arabera, ortoargazki eguneratuak izan nahi dira urtero, 2005. urtetik aurrera. Hegaldi bat egingo da 1/18.000 eskalara, urte bikoitietan (2004. urtean hasita), Foru Aldundiekin batera; eta urte bakoitietan, 1/30.000 eskalara egingo da hegaldia, Institutu Geografiko Nazionalarekin egindako hitzarmen baten arabera.
	ELEBAZIOEN EREDU DIGITALAK



	ESKALA
	BEREIZMENA
	KONTAKTUA
	OHARRAK

	1/5.000
	2.5m x 2.5m
	DMAOT
	Oinarrizko bereizmena: 2.5m x 2.5m
Hegaldiaren data: 2005/06/02-2005/07/15

	1/10.000
	5m x 5m
	DMAOT
	

	1/25.000
	10m x 10m
	DMAOT
	

	1/50.000
	20m x 20m
	DMAOT
	


Informazio gehiago nahi izanez gero, Eusko Jaurlaritzaren (Lurralde Antolamendu eta Ingurumen Saila) Oinarrizko Kartografia bistaratu eta jaisteko Sistemaren Katalogoa eskuragarri dago geoEuskadi-ren atari tematikoan, http://www.geoeuskadi.net Oinarrizko Kartografiaren atalean.

2.3
DATUEN EGITURA ESPAZIALA

2.3.1
INFORMAZIO GEOGRAFIKOA. DATU MOTA

Informazio Geografikoko Sistema (GIS, Geographical Information System) baten barruan, bi egitura grafiko nagusi daude: rasterra eta bektoriala. Raster egituran, informazio grafikoa errenkadaz eta zutabez osatutako sistema matrizial geo-erreferentziatu batean biltegiratzen da, eta balio bat du posizioaren arabera. Egitura bektorialean elementu grafikoak oinarrizko hiru entitate geometrikoen bidez adierazten dira: puntuak, lerroak eta poligonoak.

Elementu puntualak forma eta dimentsio txikiak dituzten elementuak dira; hain txikiak dira, ezin baitira lerro edo poligono gisa adierazi, eskala jakin batean.  Beraz, objektu zerodimentsionala da. Oro har, sinbolo edota etiketa bidez adierazten dira. Lerroak, objektu unidimentsionalak, arku-segmentuak dira, eta nodoak dituzte segmentu bakoitzaren hasieran eta amaieran.  Lerro-intersekzioak nodo batean daude. Poligonoak objektu bidimentsionalak dira, eta arlo mugatuak adierazten dituzte. Lerro itxi baten edo lerro batzuen bidez adierazten dira, zentroide izeneko barne-identifikazio puntu batekin. Elementu horiek geruza edo fitxategi grafiko puntual, lineal eta poligonaletan biltegiratzen dira.

Atributuak ezaugarri ez-grafikoen multzoa dira, eta elementu bakoitzaren informazio zehaztua azaltzen eta ematen dute, dela puntuala, lineala edo poligonala. Informazio hori datu base batean gordetzen da, eta datu base horretan sartu behar da adierazitako informazio geografikoa kontsultatzeko, bilatzeko, analizatzeko eta abar.

Ordenagailuz Lagundutako Marrazketa programak, DAO (CAD, Computer Aided Design), kartografia digitala lortzeko erabilitako delineazio-/digitalizazio-programak dira. Beraz, oinarrizko kartografiaren ohiko informazio-iturri dira. CAD teknologian, entitate grafikoak Informazio “geruzetan/mailetan” antolatuta daude (“layers”), fitxategi bakar batean. Gaur egun, datu ez-grafikoak (atributuak) kanpo datu-baseetan biltegiratzeko ahalmena garatu da.  

GIS tipologiak datu geografiko geo-erreferentziatuak eta datu ez-grafikoak biltegiratzen ditu datu-base erlazional batean; beraz, analisi aukerak oso handiak dira.  Elementuen arteko erlazio espazialari topologia deitzen zaio. Topologiak elementu geografikoen kokapena, geometria eta ezaugarriak zehazten ditu, bai eta horien erlazioa ere. Lerroak, intersekzioak, nola konektatuta dauden deskribatzen du, bai eta poligonoak nola mugatzen diren, zein diren ondokoak eta abar ere.

2.3.2 ENTITATE GRAFIKOEN BETEKIZUNAK

Oro har: 

· Geruza guztiek konsistentzia topologiko egokia izan beharko dute. 

· Baldintza Teknikoen Agiriak ez badu besterik zehazten, geruza grafikoak modu jarraituan entregatuko dira, kontratatutako kartografiak hartzen duen lurralde osoa barne hartuta.

· Lehendik dagoen kapa bati informazioa (atributuak) gehitu  nahi izanez gero, elementu geografikoak aldatu gabe, informazio hori kanpoko taulen bidez lotuko da, ArcSDE-n dagozkion bista grafikoak sortuz. Horrela, jatorrizko geruza aldatu gabe mantenduko da. Esate baterako:

Udalerrien geruzari atributuak gehitzea proiektu bakar baterako, erabiltzaileentzat beste interesik izan gabe. Kasu horretan, lotutako atributuen taulekin lan egin beharko du, eta udalerrien geruza jatorrizko egiturarekin mantendu. Kasu  hauetan, dagokion datu-eredua entregatu beharko da (ikus 2.6 atala).

Lehendik dagoen Hidrografia geruza bati “erabilerak” (ehiza barrutia, nabigazioa, eta abar) atributua gehitzea.  Geruzako elementuen tramifikazio berri bat dakar; beraz, geruza berri bat sortuko da informazio mota horrekin.

Ur-bazterreko babes-eremua gehitzea, Hidrografia-geruza batetik abiatuta. Kasu horretan, kartografiari elementu berriak gehitzeaz gain, geruza-mota elementu linealetatik poligonaletara aldatzen da; beraz, ur bazterreko babes-geruza berri bat sortuko litzateke, dagozkion atributuekin. 

Elementu puntualak

· Jatorria CAD denean, elementu zehatz bat irudikatuko duten elementuak blokeak (sinboloak) izan beharko dute. Insertzio-puntua, irudikatzen duten elementuaren lokalizazioarena izango da zehatz-mehatz, eta geruza berean sortuko dira biak.
· Lotutako datu guztiak, kotak eta toponimoak barne, atribututzat  hartuko dira. Beraz, dagozkion etiketaz gain, hala dagokionean, lotutako datuen taulan jaso beharko da. 
Elementu linealak

· Elementu grafiko bera irudikatuko duten lerroek konektibitatea bermatu beharko dute, eta ez dute, inola ere, orrialde-mozketarik izango.

· Lerro zuzenak soilik hasierako eta amaierako puntuaz irudikatuko dira.

· Ez da entitate konplexurik (kurbak, eta abar) erabiliko, eta lerro-segmentu elkartuetara sinplifikatuko dira.  Ez da lerro patroirik erabiliko.

· Arkuetan egituratuta etorriko dira; horrela, horietako bakoitza nodo batetik abiatuko da (3 arku edo gehiagoko intersekzioa) eta beste batean amaituko da, hartara topologia egoki bat bermatuz.

Azalerako elementuak

· Jatorria CAD denean: 

Polilerro itxien bidez adierazi beharko dira.

Polilerro horiek zentroide bat izan beharko dute, eta horri lotuko zaizkio poligonoari dagozkion atributuak. Zentroide hori elementu puntualen irizpideekin bat etorrita digitalizatuko da. 

· Ondoko poligonoek aldameneko lerroak partekatuko dituzte.

· Betegarriak eta itzaldurak geruza banandu batean entregatuko dira.

· Ondoko lan-eremuen ertzek bat etorri beharko dute, zehatz-mehatz, konektibitatea bermatuz, eta ez dute, inola ere, orrialde mozketarik izango.

· Estaldura bereko poligonoak ez dira gainjarri behar, eta interes-gunea erabat estali behar dute (irlarik gabe).

· Ez da elementurik gainjarri behar, informazioa asoziatzeko. Esate baterako: ez gainjarri puntuak atributuekin poligonoen gain, poligono horiek deskribatzeko. Ez litzateke kasu hau izango, puntu horiek ez balira bat etorriko geruza bateko poligono bakoitzarekin.

Testu-elementuak

· Testu guztiek, eta blokeen atributuen edukiak, eduki-batasunaren irizpidea mantenduko dute, hau da, elementu bakoitzari testu-eremu bakarra egokituko zaio atributu bakoitzerako.

2.3.3
INFORMAZIO GEOGRAFIKOAREN SAILKAPENA

Kartografia, irudikatzen duen entitate motaz gain (puntuak, lerroak eta poligonoak), oro har, datuen jatorri edo izaeraren arabera sailkatzen da; kasu horretan “kartografia ofiziala” deitzen zaio, 2039/1994 Errege Dekretuaren arabera, Sistema Kartografiko Nazionalaren esparruan.

Kartografia ofiziala

Lurrazaleko edo itsas hondoko adierazpen grafiko analogikoa edo digitala da, aldez aurretik zehaztutako eta matematikoki egokia den erreferentzia-esparru bati dagokiona.  Topografikoa edo tematikoa izan daiteke.

· Kartografia topografikoa (CB-bektoriala, RB-raster)

Lurralde-morfologia zein objektu natural edo artifizial guztiak erakusten ditu, lurrazalean kokapen espezifikoa dutela. Oinarrizkoa edo deribatua izan daiteke.

· Oinarrizkoa

Arau kartografiko ofizialen arabera egindako kartografia da; lurrazalaren behaketa- eta neurketa-prozesu zuzenen bidez lortzen da; oinarri eta erreferentzia gisa balio du, modu orokortuan erabiltzeko lurraldearen adierazpen grafiko gisa.

· Deribatua

Oinarrizko kartografiaren gehitze- edo orokortze-prozesuen bidez eratzen den kartografia da.

· Kartografia tematikoa (CT-bektoriala, RT-raster)

Euskarri gisa oinarrizko kartografia edo kartografia deribatua erabilita, bertan jasotako informazio topografikoan alderdi jakin bat singularizatzen edo garatzen du, edo informazio osagarri espezifikoa gehitzen du.

GIS Korporatiboaren datu-biltegia, bai eta metadatuen Katalogoaren antolaketa ere, informazio espazialaren bilatzailea (Euskadiko Datu Espazialen Azpiegitura), Metadatuen Espainiako Nukleoak proposatutako sailkapenean oinarritzen da, v1.0. 

	METADATUEN KATALOGOAREN SAILKAPEN TEMATIKOA


	1 Nekazaritza / Abeltzaintza


	2 Biota 

	3 Mugak 

	4 Atmosfera, Klimatologia, Meteorologia

	5 Ekonomia

	6 Elebazioa

	7 Ingurumena 

	8 Informazio geozientifikoa 

	9 Osasuna

	10 Irudiak, Oinarri mapak, Lurraren Estaldura

	11 Inteligentzia militarra

	12 Barruko urak

	13 Kokapena

	14 Ozeanoak

	15 Plangintza katastrala

	16 Gizartea

	17 Egitura

	18 Garraioa

	19 Zerbitzuak


2.3.4
FORMATUAK

Kartografia bektoriala SHAPEFILE formatuan entregatu beharko da, GIS Korporatiboaren datuen biltegian zuzenean sartzeko, horren edukia aldatuko duen egituratzeak eta prozesamenduak ekidinez. 

Raster informazioa TIFF/TFW, ESRI Grid edo ERDAS Imagine (IMG) formatuetan entregatu beharko da.

2.4
INFORMAZIO GEOGRAFIKOAREN ADIERAZPENA.

Adierazpen kartografiko digitala adierazteko irizpideak estandarizatu nahi dira, Eusko Jaurlaritzaren osagai kartografikoan irudi korporatiboa sustatzeko. 

Ondoren, irizpide orokor batzuk deskribatu dira, proiektu kartografikoen adierazpenean sartu beharreko osagaien inguruan:

· Toponimia: 

· Erabili beharreko toponimia GIS Korporatiboaren biltegian eskuragarri dagoen azken bertsioa izango da, hain zuzen ere Eusko Jaurlaritzaren Hizkuntza Politikaren arloak normalizatutakoa (aribidean). Muga egiten duten lurraldeetarako, euren mapa ofizialetan erregistratutakoa izango da kontuan.

· Kartografiak erreferentziazko toponimia izan beharko du, bistaratze-
-eskala guztietan.

· Sinbologia: 

· Itxura aldetik bistaratze-eskalekin bat datozen ratioak jaso beharko ditu.

· Geruza grafiko batek aurrez ezarritako sinbologia bat badu, shape fitxategiari asoziatutako .lyr fitxategia erantsi beharko da. 

· Erreferentziazko edo oinarrizko kartografia: 

· Eusko Jaurlaritzaren kartografia ofiziala izan beharko da, betiere lan-eskalak hala uzten badu; biltegi zentralean biltegiratuta egongo da eta azken eguneraketa izango da.

· Eremu geografiko jakin bati buruzko oinarrizko kartografiak ondoko lurraldeetara zabaldu beharko du, aztergai den eremua kokatzea ahalbidetuz. Esate baterako, adierazi beharreko proiektuak Euskal Autonomia Erkidego osoa hartzen badu, inguruko Erkidegoen muga administratiboak eta Bizkaiko Golkoa jaso beharko dira gutxienez. 

· Bistaratze-eskala desberdinetarako, xehetasun horretarako egokiena den kartografia adierazi beharko da.

2.5
FITXATEGI KARTOGRAFIKOEN NOMENKLATURA

Hurrengo nomenklatura-sistema biltegi korporatiboan dauden fitxategi grafiko eta taula alfanumerikoetara, zein mapa-zerbitzuetara zuzenduta dago.

CB, CT aurrizkiek 2.3.3 atalean deskribatutako katografiaren sailkapenari egiten diote erreferentzia (Básica edo Oinarrizkoa eta Temática edo Tematikoa); gauza bera RB eta RT aurrizkiek, raster geruzetarako.

Geruza bektorialak:

· Oinarrizko kartografia bektoriala:

CB_<Geruzaren izena>_<Eskala>: Oinarrizko Kartografiaren hasierako hizkiak_ Geruzaren izen deskriptiboa _Jatorri eskala
Adibidea: CB_UDALERRIAK_10000 
· Kartografia bektorial tematikoa: 
CT_<Geruzaren izena>_<Eskala>: Kartografia tematikoaren hasierako hizkiak_ Geruzaren izen deskriptiboa _Jatorri eskala
Adibidea: CT_LANDARETZA_25000 
· Historikoen tratamendurako, geruza-nomenklatura bera urte desberdinetarako:

CT_<Geruzaren izena><Urtea>_<Eskala>: Oinarrizko Kartografiaren hasierako hizkiak _ Geruzaren izen deskriptiboa eta jarraian kartografiaren jatorrizko urtea _ Jatorri eskala
Adibidea:  CT_LANDARETZA2002_25000
Raster geruzak:

· Oinarrizko raster kartografia:

RB_<Iturriaren izena><Urtea>_<Eskala>: Oinarrizko rasterraren hasierako hizkiak _ Iturriaren izena eta jarraian kartografiaren jatorrizko urtea _ Jatorri eskala
Oinarrizko raster informazioaren kasu partikular gisa, ortoargazkiak:

ORTO_<Eremu iturriaren izena><Urtea>_<Eskala>: Ortoargazkiaren laburdura _ Iturriaren edo eremuaren izena eta jarraian ortoargazkiaren jatorrizko urtea _ Jatorri Eskala
Adibideak:  ORTO_IGN2001_25000, ORTO_CAPV2005_10000
· Kartografia raster tematikoa:

RT_<Iturriaren izena><Urtea>_<Eskala>: Raster tematikoaren hasierako hizkiak _ Iturriaren izena eta jarraian kartografiaren jatorrizko urtea _ Jatorri eskala
Adibidea:  RT_CORINE2001_100000
Erlazionatutako taulak:

T_<Izena>: Taularen hasierako hizkiak _ Taularen izena
Adibidea:  T_UDALZENTSUA
· Taula historikoetarako:

T_<Izena><Urtea>_<Eskala>: Taularen hasierako hizkiak_ Taularen izena eta jarraian informazioaren jatorrizko urtea
Adibidea:  T_ZENTSUA2000
Oracle-ArcSDE bista grafikoak:

Kontsultak, geruza grafiko eta bista grafiko gisa biltegian kargatuko diren taula alfanumerikoen arteko erlazioak.

V_<Bistaren Izena>_<Eskala>: Bistaren hasiera hizkia _ Bista, kontsulta edo erlazioaren izena_ Jatorri Eskala
Adibidea: V_PORTALEROCAPV_5000
Mapa-zerbitzuak:

· ArcIMS zerbitzuak

<Ekimena>_IMS_<Zerbitzuaren izena>.axl: Ekimenaren kodea _ IMS (ArcIMS zerbitzuaren identifikatzailea)_Zerbitzuaren izena.
Adibidea: U11_IMS_GVasco.axl
Kasu partikular gisa, WMS zerbitzuak:

<Ekimena>_WMS_<Zerbitzuaren izena>.axl: Ekimenaren kodea _ WMS (WMS zerbitzuaren identifikatzailea)_Zerbitzuaren izena.
· ArcMap Server zerbitzuak

<Ekimena>_AMS_<Zerbitzuaren izena>.mxd: Ekimenaren kodea _ AMS (ArcMap Server zerbitzuaren identifikatzailea)_Zerbitzuaren izena.
Adibidea: S57_AMS_FigurasProteccion.mxd
· ArcGIS Server zerbitzuak

<Ekimena>_AGS_<Zerbitzuaren izena>.mxd: Ekimenaren kodea _ AGS (ArcGIS Server zerbitzuaren identifikatzailea)_Zerbitzuaren izena.
Adibidea: S57_AGS_FigurasProteccion.mxd
2.6
KARTOGRAFIAREN EREDU KONTZEPTUALA

Atal honetan sartzen dira informazioaren egitura zehaztea, modu logiko eta sendoan antolatzea, eta geruzen arteko erlazioak zehaztea.  

Informazio geografikoaren deskripzioa

Datuen biltegian sartu/eguneratu beharreko informazioaren deskripzio orokorra egiten da, bai eta kargatzeko ezaugarriena ere, baldin badaude.

Datuak entregatzerakoan informazio hori erantsi behar da nahitaez.

6. artikuluan, taula-eredu batzuk sartu dira, datuak eta atributuak deskribatzeko. 

A. INFORMAZIO GEOGRAFIKOAREN DESKRIPZIOA: 
· Geruza kartografiko, Taula alfanumeriko, Bista grafiko eta Zerbitzuen zerrenda: laburpen bat da entregatu beharreko datu geografikoen zerrendarekin.
Geruza/taula/bista/zerbitzu bakoitzerako,dagokion fitxa entregatuko da:

· Geruza grafikoetarako fitxa

· Taula alfanumerikoetarako fitxa

· Bista grafikoetarako fitxa

· Zerbitzu mapetarako fitxa

B. EREMUEN DESKRIPZIOA: Taula bat da geruza grafikoen edota taula alfanumerikoen eremuak deskribatzeko.
Datu-eredua

Lurraldearen modelizazio kartografikoa osatzen duten elementu grafikoen zenbakizko adierazpena da, elementu deskriptiboa oinarri hartuta.  Elementu grafikoen arteko erlazioak eta erlazionatutako informazio alfanumerikoa adierazten du. 

Eremuen izenak identifikatzaileak izan beharko dira, eta ezabatu egin behar dira informaziorik ematen ez dutenak, eta geroago eguneraketak egiteko beharrezko ez direnak.

Euskara eta espainiera testu atributuak bereiztuko dira, eremuaren izenean “_eu” eta “_es” atzizkiak erabiliz.

Beharrezkoa den guztietan (biltegi korporatiboko beste geruzekin erlazionatuta edo datu-eredu propioa), datu-ereduaren diagrama adierazgarria entregatu beharko da.

3
METADATUAK

Honela definitzen da: “datuei buruzko datuak”. Informazio geografikoari buruzko dokumentazio hau beharrezkoa da, datuak ahalik eta ondoen kudeatzeko eta ustiatzeko. Ezinbestekoa da datuak trukatzeko; beraz, erabiltzaile potentzial guztientzat berbera izan behar du. Helburu horrekin diseinatu dira datu geografiko digitalak deskribatzeko egitura eskaintzen duten metadatuen estandarrak. 

Biltegi korporatiboko informazio geografiko guztia, grafikoa zein alfanumerikoa, behar bezala dokumentatuta egongo da, Eusko Jaurlaritzak bereganatutako metadatuen estandarrarekin bat etorrita (NEM v1.0).

Informazio geografikoaren ekoizleak izango dira dagozkion metadatuak sortzeko ardura izango dutenak. Metadatuen fitxategiak (.XML) erreferentziako geruza/taula/bista/zerbitzuko nomenklatura bete beharko du.

Ondoren, hartutako estandarren deskripzio laburra jaso da:

ISO (Internacional Organization for Standarization – Estandarizaziorako Nazioarteko Erakundea)

Batzorde teknikoez osatutako erakundea da, eta tematika desberdinetarako estandarrak egiteaz arduratzen dira. Informazio geografikoaren batzorde arduraduna ISO/TC211 da. Eremu honekin erlazionatutako estandarren artean, ISO 19115 dago, eta horrek informazio geografikoa deskribatzeko beharrezko eskema zehazten du. 

Estandar hau oso zabala denez, gune mugatuagoa gomendatzen da, gutxieneko elementu serie batez osatua, eta horrela informazioa biltzen hasi ahal izango da ahalegin larregirik egin gabe.
Metadatuen Espainiako Nukleoa, 1.0 bertsioa

Espainiarako, oinarrizko datuen nukleo hori Metadatuen Espainiako Gunea da, eta hurrengo hauetan oinarrituta dago: ISO19115 gunea, Dublín Core-k ezarritako Katalogazioak (erakunde hori metadatuen elkarreragingarritasun eta estandarrez arduratzen da) eta elementu osagarri batzuk.  

Kontseilu Geografiko Nagusiaren metadatuen editorea gomendatzen da (CatMdEdit-ISO19115-NEM); www.idee.es orrialdetik jaitsi daiteke.

Eusko Jaurlaritzaren metadatuetarako nahitaezkoak diren elementuen taula

	Metadatua
	Informazio orokorra
	Sorrera-data, maila hierarkikoa



	
	Kontaktua
	Kontaktuaren datuak, Rola

	Datua
	Informazio orokorra
	Izenburua, datuaren erreferentzia-data, Data mota, Laburpena, Hizkuntza

	
	Kontaktua
	Kontaktuaren datuak, Rola

	
	Sailkapena
	Kategoria

	
	Adierazpen espazial mota eta Eskala
	

	Datuen kalitatea
	Eremua
	Kalitate maila, Hedaduraren deskripzioa (kalitatearen ebaluazioa)


4
KALITATEA

4.1
PRODUKTUAREN KALITATEA

Era estatistiko eta objektibo batean zehazten dira amaituta dagoen produktuaren ezaugarriak, ekoizpen-prozesua kontuan izan gabe. Erabiltzailearen beharrizanen gogobetetze-mailaren arabera neurtzen da produktuaren kalitatea, eta gainera produktuak Agiri honetako betekizunak bete behar ditu.  

Hauek dira kontratazioaz arduratzen den erakundeak produktuaren kalitatea baloratzeko kontuan izan behar dituen parametroak:

· Zehaztasun geometrikoa: akatsak deskribatzen ditu objektuen kokapen espazialean.

· Zehaztasun semantikoa: geometria esanahiz hornitzen duen informazioaren akatsak dira (izenak, kodeak eta atributuak).

· Konplezioa: datu-multzoa osatua den neurtzen du (azpitik edo gainetik). Proiektuaren zehaztapenetan zehaztutako informazio guztia jaso dela egiaztatzen da.

· Datuen barne-koherentzia/konsistentzia: barne-logikako arau garrantzitsuak betetzea: errepikatutako punturik eza, poligono itxiak, lerro loturak, eta abar.

· Zehaztasun tenporala: Datuen eguneratze-maila, datuek unean duten balioa, zehazten du.

4.2
PROZESUEN KALITATEA

Antolaketa produktiboarekiko paralelo den beste antolaketa bat ezartzen du, ekoizpen-prozesu osoa modu eraginkorrean kontrolatzeko.

Proiektuaren esleipendunak ekoizpen estandarrak bete behar ditu. Horretarako, kalitatearen kudeaketa-sistema bat gauzatu behar du, kalitate ziurtapenak/adierazpenak aurkeztuz eta gauzatutako lanen prozedurak deskribatuz.

5
DATUEN JABETZA-ESKUBIDEAK

Eusko Jaurlaritzak datu, diseinu eta material guztien gaineko jabetza, mugarik gabe, eskatzeko eskubide legala du, baldin eta horien garapenaren kostuaren %100 ordaindu badu.

Eusko Jaurlaritzak mugagabeko eskubideak izango ditu kontratua burutu bitartean garatutako informazio, metadatu eta materialei dagokienez, bai eta Eusko Jaurlaritzak emaniko dokumentazio eta informazio guztiari dagokionez ere (kopia-eskubideak, Copyright barne). Kontratu honen pean sortutako produktu guztiak Eusko Jaurlaritzaren jabetza gisa jarriko dira.
6
DATU GEOGRAFIKOAK DESKRIBATZEKO TAULA EREDUAK

A. INFORMAZIO GEOGRAFIKOAREN DESKRIPZIOA

Geruza kartografiko, Taula alfanumeriko, Bista grafiko eta Zerbitzuen zerrenda

	IZENA
	MOTA
	ZENB.
	DESKRIPZIOA
	EGUNERAKETA
	ARDURADUNA

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


IZENA: 2.5 “Fitxategi kartografikoen nomenklatura”
MOTA: (C) Geruza; (T) Taula; (V) Bista; (S) Zerbitzua
ZENB.: Geruza, Taula, Bista, Zerbitzu  zenbakia

Geruza grafikoak
(eremuak zurian, ekoizleak bete beharrekoa)




ZENB.
                geruza.

	EKIMENAREN KODEA
	

	

	GERUZAREN IZENA (2.5 atala)
	

	SAILK. TEMATIKOA (2.3.3. atala)
	

	DESKRIPZIOA
	

	DATU MOTA
	Puntuak, Lerroak, Poligonoak, Rasterrak...

	ESKALA / BEREIZMENA
	

	METADATUEN FITXATEGIA
	

	
	

	SORRERA-DATA (datua)
	
	ALTA-DATA
	
	HURR. EGUNERAKETA
	

	BISIBILITATEA
	Internet /Intranet

	BAIMENAK
	Datu publikoak edo mugatuak

	EREMUAK (ATRIBUTUAK)

	IZENA
	Azalpena

	
	

	
	

	
	

	
	

	
	

	
	

	
	

	
	

	
	

	
	

	
	

	
	

	
	


Taula alfanumerikoak (eremuak zurian, ekoizleak bete beharrekoa)




ZENB.
              taula.

	EKIMENAREN KODEA
	

	

	TAULAREN IZENA (2.5 atala)
	

	DESKRIPZIOA
	

	METADATUEN FITXATEGIA
	

	

	SORRERA-DATA (datua)
	
	ALTA-DATA
	
	HURR. EGUNERAKETA
	

	BISIBILITATEA
	Internet /Intranet

	BAIMENAK
	Datu publikoak edo mugatuak

	EREMUAK (ATRIBUTUAK)

	IZENA
	Azalpena

	
	

	
	

	
	

	
	

	
	

	
	

	
	

	
	

	
	

	
	

	
	

	
	

	
	

	
	

	
	

	
	


Bista grafikoak
(eremuak zurian, ekoizleak bete beharrekoa)




ZENB.
                bista.

	EKIMENAREN KODEA
	

	

	BISTAREN IZENA (2.5 atala)
	

	DESKRIPZIOA
	

	METADATUEN FITXATEGIA
	

	

	SORRERA-DATA (datua)
	
	ALTA-DATA
	
	HURR. EGUNERAKETA
	

	BISIBILITATEA
	Internet /Intranet

	BAIMENAK
	Datu publikoak edo mugatuak

	EREMUAK

	EREMUA
	EKIMENAREN KODEA
	GERUZA/TAULA

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	SCRIPT (KONTSULTA)

	


Mapa zerbitzuak (eremuak zurian, ekoizleak bete beharrekoa)




ZENB.
                zerbitzua.

	EKIMENAREN KODEA
	

	

	ZERBITZUAREN IZENA (2.5 atala)
	axl/mxd fitxategia

	DESKRIPZIOA
	

	ZERBITZU MOTA
	ArcIMS, ArcMap Server, WMS, ArcGIS Server,…

	METADATUEN FITXATEGIA
	

	

	SORRERA-DATA (datua)
	
	ALTA-DATA
	
	HURR. EGUNERAKETA
	

	BISIBILITATEA
	Internet /Intranet

	BAIMENAK
	Datu publikoak edo mugatuak

	GERUZAK/BISTAK/ZERBITZUAK

	IZENA
	EKIMENAREN KODEA
	Azalpena

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


B. EREMUEN DESKRIPZIOA

	IZENA

	CMP
	TAULA

	INDIZEA

	TIPO_CMP

	OBLIGAT

	DOM_VAL

	ALIAS

	DESKRIPZIOA


	Geruzaren kodea

	Elementuari asoziatutako eremuak

Lodiz: kontsulta informazioa
Kurtsiba: adierazteko edo lanerako informazioa

	Erlazionatutako taula (geruzarena edo kanpokoa)

	1 /2/0

gako nagusia bada / bigarren mailakoa / bat ere ez

	Datu mota:

osoa(n)

hamartarra(n,n)

bikoitza(n)

testua(n)

geometria(n)

	Nahitaezko datu sarrera

	Balioak, baldin eta dominio eremu bat bada

	Eremuaren erakutsi beharreko izena

	Eremuaren deskripzioa


	ADIBIDEA:

	CB_HIDROGRAFIA_10000

	OBJECTID

LENGTH

KODEA

shape

MOTA

IZENA

OHARRAK


	-

-

T_USOS

-

-

-

-
	1

0

2

0

0

0

0
	Osoa()

Bikoitza()

Osoa()

Geometria()

Testua()

Testua()

Testua()

	Bai

Ez

Bai

-

Ez

Ez

Ez


	
	-

Luzera

Kodea

-

Mota

Izena

Oharrak

	Barne-identifikatzailea

Elementuaren luzera

Elementuaren kodea

Elementu mota, barne-balioa

Bide mota

Izena

Oharrak


	...
	…
	...
	...
	...
	...
	...
	...
	...


Gako nagusia (1): elementuaren identifikaziorako barne-kodea. Bigarren mailako gakoa (2): kanpo-taulekiko lotura eremua. Kasu horretan, lotutako taulak joango dira.

